
Shri Shankaraprapatti Stotram

શ્રીશઙ્કરપ્રપત્તિસ્તોત્રમ્

(શિવરહસ્યાન્તર્ગતે ઉગ્રાખ્યે)
યત્પાદપદ્મં નિગમાન્તવેદ્યં
યત્પાદપદ્મં મુનિવૃન્દવન્દ્યમ્ ।
યત્પાદપદ્મં વિધિવિષ્ણુમૃગ્યં
તત્પાદપદ્મં શરણં વ્રજામિ॥ ૧૭૪॥
યત્પાદપદ્યામ્બુજમાદિવિષ્ણુઃ
સ્વનેત્રપદ્મેન મનોહરેણ ।
સમર્ચાયામાસ તદર્ચનેન
સૌભાગ્યમુક્તિ સુલભેન લપ્સ્યે॥ ૧૭૫॥
યત્પાદપદ્મામ્બુજરેણુમિષ્ટં
મુકુન્દચન્દ્રેન્દ્ર  ચતુર્મુખાદ્યાઃ ।
સમર્ચયન્ત્યન્વહમાદરેણ
તત્પાદપદ્મં શરણં વ્રજામિ॥ ૧૭૬॥
યન્નામસઙ્કીર્તનમેકમેવ
વિનાશયત્યાશુ મહાઘસઙ્ઘમ્  ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૭૭॥
યન્નામમાત્રોચ્ચરણેન સદ્યો
ધન્યા ભવન્ત્યેવ હિ પાપિનોઽપિ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૭૮॥
યન્નામ દેહક્ષયપૂર્વકાલે
સ્મૃતં દદાત્યેવ હિ મોક્ષમેકમ્ ।
તં દેવમીશં શરણં વ્રજામિ

બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૭૯॥
યન્નામતત્ત્વં ન વિધિર્વિદેદ 
યન્નામતત્ત્વં ન વિવેદ વિષ્ણુઃ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૮૦॥
યન્નામતત્ત્વં ન વિવેદ વેદો-
ઽપ્યનન્તશાખઃ સકલસ્વરૂપઃ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૮૧॥
યન્નામસંસારસમુદ્રમુદ્રા-
વિદ્રાવકં સર્વભયાપહારિ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૮૨॥
યન્નામદિવ્યામૃતપાનસક્તા
નિન્દન્તિ દેવાનપિ વિષ્ણુમુખ્યાન્ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૮૩॥
યન્નામપીયૂષમપીય મૂઢા
ભવન્તિ સંસારસમુદ્રમગ્નાઃ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૮૪॥
યન્નામ ગોકોટિસહસ્રકોટિ-
પ્રદાનપુણ્યાધિકપુણ્યપુણ્યમ્ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૮૫॥
યન્નામ યાગાયુતકોટિકોટિ-
સહસ્રપુણ્યાધિકપુણ્યપુણ્યમ્ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૮૬॥

2 sanskritdocuments.org



શ્રીશઙ્કરપ્રપત્તિસ્તોત્રમ્

યન્નામ મત્તોન્નતદન્તિકોટિ-
પ્રદાનપુણ્યાધિકપુણ્યપુણ્યમ્ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૮૭॥
યન્નામ રત્નોન્નતકોટિકોટિ
તુલા પ્રદાનાધિકપુણ્યપુણ્યમ્ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૮૮॥
યન્નામ શુભ્રોત્તમવાજિકોટિ-
પ્રદાનપુણ્યાધિકપુણ્યપુણ્યમ્ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૮૯॥
યન્નામ સન્તપ્તસુવર્ણકોટિ-
કોટિપ્રદાનાધિકપુણ્યપુણ્યમ્ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૯૦॥
યન્નામ કન્યાજનકોટિકોટિ-
પ્રદાનપુણ્યાધિકપુણ્યપુણ્યમ્ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૯૧॥
યન્નામ સસ્યાવૃતાસર્વપૃથ્વી-
પ્રદાનપુણ્યાધિકપુણ્યપુણ્યમ્ ।
તં દેવમીશં શરણં વ્રજામિ
બ્રહ્મેન્દ્રવિષ્ણ્વાદિસુરૈકવન્દ્યમ્॥ ૧૯૨॥
॥ ઇતિ શિવરહસ્યાન્તર્ગતે શ્રીશઙ્કરપ્રપત્તિસ્તોત્રં સમ્પૂર્ણમ્॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૨૧। ૧૭૪-૧૯૨॥

